
Gera ongar nýggjar sáttmálar við BP

Bretska oljufelagið BP sleppur ikki at gera nakran nýggjan sáttmála við 

amerikanskar myndugleikar um oljuleiting ella annað oljuvirksemi á 

amerikonskum øki í bræði. Ta avgerðina hava amerikanskir myndugleikar 

tikið, og hon er ein beinleiðis avleiðing av teirri stóru vanlukkuni í 

Meksikoflógva um summarið í 2010, skrivar AP. Tað er ikki greitt, hvussu 

leingi bannið varir, men amerikanararnir siga, at bannið fær ikki ávirkan á teir 

sáttmálar, sum BP hevur har. Ein hørð spreinging á oljupallinum Deepwater 

Horizon í apríl í 2010 í Meksikoflógva kostaði 11 monnum lívið. Pallurin sakk, 

og olja streymaði upp úr brunninum í fleiri vikur við tí úrsliti, at sjógvurin og 

strendurnar í amerikonsku suðurstatunum vórðu illa dálkaðar.

